
ir-Rahal ta’ Sta. Venera - meta
kien ghadu tabilhaqq rahal-
bil-karatteristici partikulari
tieghu, bdejt il-hajja mizzewwga
tieghi u l-ewwel ‘bejta’ tieghi.
Izzewwigt fit-28 ta’ Lulju 1957.
Bgajt nogghod f’Santa Venera, fl-
istess dar, sa nofs is-sena 1977.
U tlaqgt bkumbinazzjoni kbira.
Minghajr ma kien hemm pjan biex
niehu dan il-pass. Nispjega kif u
ghaliex aktar ‘] isfel.

Mort noqghod fi Triq l-Imsida.
Issa Triq l-Imsida issibha f’salib
it-toroq fejn Triq il-Kbira San
Guzepp tingasam bejn Trig Hal-
Qormi u Triq l-Imsida. Ezatt ukoll
fejn jispicéaw l-arkati li jidhru
tal-Akwadott ta’ Wignacourt, u li
ghadhom jidhru sal-lum; dawk tal-
wice.

Wiehed irid jifhem u jimmagina
illi f'nofs is-snin hamsin tas-
Seklu l-iehor, f’dawk l-inhawi ma
kienx ghadu twieled il-process
ta’ bini u espansjoni kif nafuh u
narawh illum. Ghalhekk it-toroq
inghatalhom l-isem ta’ fejn fejn
kienu jigbdu.

Tant Santa Venera kienet ghadha
marbuta fl-imhuh illi I-Istitut
ta’ San Guzepp, l-Istitut ta’ Cini,
il-Birrerija  taé-Cisk, u anki
Casa Leone n-nies aktar kienu
jhossuhom komdi jghidu li kienu

jaghmlumal-Hamrun milli jsemmu
Santa Venera.

Prova ohra ta’ dan kien in-nuqqas
evidenti ta’ servizz tat-Trasport
Pubbliku (ara appendic¢i Numru 1).

Santa Venera ma kellhiex Ghassa
tal-Pulizija (ara appendici Numru
2). Forsi ghax in-nies kienu aktar
pacifi¢i u kalmi dak iz-Zmien! Kien
hemm skola zghira, tal-Gvern, tal-
bniet u tas-subien, fi ftit klassijiet
biss imqgassmin bejn zewg djar,
wahda fi-tarf tat-triq illum jisimha
Triq Braille (kantuniera ma' Triq
San Pawl, li minghalija dak iz-
zmien kien Sqaq San Pawl) u dar
ohra, terran, illi kellha n-numru
tal-bieb 12c¢ u kienet tigi kwazi
quddiem il-bieb tal-genb ghal gol-
gnien ta’ Casa Leone.

Santa Venera kienet meqjusa bhala
‘passagg’ bejn il-Hamrun u t-Triq
tar-Rabat. F'Santa Venera kien
hemm I-Istitut ta’ Bugeja. Ghadu
hemm.

F'Casa Leone, kien hemm dak li
f‘dawk is-snin kienet tissejjah
‘Approved School. Din kienet
tissejjah hekk bhala ewfemizmu,
kelma aktar suppost hanina flok
tghid habs ghat-tfal illi kienu kisru
difrejhom mal-Ligi u mal-Qrati.

Is-Servizzi socjali li kienu bdew

jinbtu ghal kif kibru u nafuhom
illum kienu ilu li bdew biss wara
nofs is-sena 1955. I-Approved
School’ kienet hemm qabel.

Santa Venera Kkienet agrikola.
Kien hemm numru gmielu ta’
ghelieqi mal-madwar. Il-knisja tar-
rahal, wahda storika u li ghadha
hemm sal-lum, zghira, li tigbdek
u mmexxijja mill-partijiet tal-
Karmnu kienet fil-qgalba. Il-binjiet
kienu jduru maghha.

Niftakar, fuq genb fejn illum
hemm it-Triq Psaila u l-Isptar
St. Philip hemmhekk kien kollu
raba u ghelieqi. Kien hemm ukoll
‘Depot’ fejn ir-rahhala tal-madwar
kienu jiehdu l-garar tal-halib
mill-merhliet taghhom biex dawk
il-garar, imbaghad jittiehdu fil-
fabbrika jew il-Magna tal-Halib,
il-Milk  Marketing Undertaking
(MMU) fil-Hamrun.

Li ma kienx hemm fi Triq l-Imsida,
u safejn naf jien ma niftakarx nara,
merhliet jew wahdiet ta’ moghoz.
Madankollu, meta fI-1977, madwar
Gunju, jiena u l-familja, il-mara u
z-zewg uliedna morna noqghodu
is-Swieqi ghal kuntrarju, ghal

numru ta’ snin quddiem id-dar
taghna kont nara l-moghoz jigu
jirghu.

U hawn, kif weghidt, dan fil-qosor
u kif grat i¢c-¢aqlieqa.

Ma kellna l-ebda hsieb li nfittxu xi
mkien iehor. Sahansitra f’Numru
41 Trig l-Imsida u f'Numru 42
fejn konna noqghodu konna qed

naghmlu  tibdiliet  sahansitra
strutturali.
Kien is-Sibt ghall-habta ta&’

nofsinhar. Fettillimmur nara habib,
negozjant, li hu whkoll imhallat
maghna fid-demm u Ii t-tife] tieghu
kien fl-istess skola mat-tifel tieghi.

Meta rfist l-ghatba tal-uffi¢¢ju
tieghu l-ahhar u l-inqas hsieb li
kelli kien li nkellmu fuq xi dar
gdida. Mela, kelma ggib ‘l ohra u
bil-hila tat-tifel tieghu hajjarni
mmur nara dar fis-Swieqi. 11-Hadd
stedint lill-mara tieghi mmorru
narawha flimkien. [t-Tnejn, I-ghada
filghaxija iffinalizzajna il-bejgh u
X-Xiri.

Kien b’hekk b’kumbinazzjoni,
minghajrippjanar, illi wara ghoxrin
sena tlaqt minn Santa Venera.

